
Congress-i linük dang
tatok meshitsüla

Harry Kane nem
Ballon d'Or agütsüogo

Nagaland nung voters lakh 1.57 lakh agienogo: CongressUNC-i COCOMI Mega Rally pusemer

Kohima, October 27, 2026
(TYO): Nagaland electoral rolls
nung tim masübatem lir aser
voter 1,57,752 tashi agienogo
anungji Special Intensive
Revision (SIR) kübok records
jungjunga jangjashitsü nüngdaker
ta Nagaland Pradesh Congress
Committee (NPCC)-i
metetdaktsüogo.

Iba osang ya Congress
Bhavan, Kohima nung All India
Congress Committee (AICC)
observer Pranav Shagotra-i
lemsatep. Nagaland kübok
district pungu- Mokokchung,
Zunheboto, Kiphire, Longleng
aser Tuensang nung voter-list tim
masübatem asadangtsü atema pa
nem mapa lemzükja lir.

"Mokokchung nung voter
entries 7,900, Zunheboto nung
11,513, Kiphire nung 6,547,
Longleng nung 3,325 aser
Tuensang nung 9,032 tashi
untraceable mesüra deleted ama
categorized süogo" ta Shagotra-
i ashi.

Linük kübok tesem balala
nung voter-list nung tim masüba

inyaker aser iba ajanga state
tilatem nung election nung kanga
kongshitsü ta pai ashi.

"Chief Election Commissioner
Gyanesh Kumar-i electoral
maparen nung tashishitsü
malitsüsa meinyaktet. Congress
lennir Rahul Gandhi-i aiben
mepishiaka electronic voter lists
magütsü, kechiyong digital
records ajanga duplicate entries
aser deletions zübazüba ajitettsü"
ta Shagotra-isa ashi.

Congress-i voter-list nung tim
masübatem atema ola adokba sülen
Rahul Gandhi aser party president
Mallikarjun Kharge lenisüba kübok
linük ajungalen campaign ka
tenzükogo. Iba campaign kübok
linük kübok district balala asoshi
party observers mapa
lemzüktsüogo aser parnoki tenüng
agienba maparen asadanga
repranger ta paisa shisem.

Congress-i November 1 nü
Ramlila Maidan, New Delhi nung
rally ka agitsü renemer aser iba
sentong nung Rahul Gandhi aser
Kharge na dena lennir aikati o
jembitsü ta Shagotra-isa ashi.

Nagaland nung verification
exercise tembangba sülen AICC
dangi iba osang abentsü ta paisa
ashi.

"Nagaland nung total voter
count ji 13,57,208 liasü saka
Election Department records
ajanga 11,99,456 dang sayur
anungji voters 1,57,752 agi
meputep lir" ta NPCC president
& Lok Sabha MP S.
Supongmeren Jamir-i ashi.

Iba ya untraceable voters,
permanent migration, deceased
voters, duplicate mesüra already-
enrolled entries aser tanga
kulitem ajanga lir ta ashir.
Department-i tenüng agienba
atema kulitem bushitepdar aser
tenüngtem ya kuli tejangja nung
ajemdaker agien asü masü
jangjateper ta pai ashi.

Nagaland kübok tesem balala
nung political party temi Booth
Level Agents (BLAs) shima
verification process nung shilem
agidar ta Supongmeren-isa shisem.

"Congress observers-i paper
aser electronic records repranga tim
masüba mapatem jangjatsü.
Congress-i chichiba voters aser
agienba kulitem yimjak nung
metetdaktsünür. Tim masüba
kulitem ngutetra Gyanesh Kumar
anema ken o benoktsüla aser pa
tepuokdaki yoktsüla ta onoki
akhanger" ta Shagotra-i metetdaktsü.

NPCC working president
Khriedi Theunuo-ia voters dang
parnok tenüngtem electoral rolls
nung dendaktsütsü mepishia
metetdaktsüogo.

\Kohima, October 27, 2026
(TYO): Centre nung BJP-i aniba
sorkari democratic institutions
tashimait kümdaktsür,
independent agencies tim mesüi
amshir aser India'er
rongsenketzüng nüjiso azüokba
policy tem benshir ta All India
Congress Committee (AICC)
observer Banna Gupta-i tai
tongloktsüogo.

Kohima District Congress
Committee (KDCC)-i Congress
Bhavan, Kohima nung
osangbener senden ka ayonga
amendang Gupta-i Chief Election
Commissioner Gyanesh Kumar
mapa nungi anentsütsü
takhangba agütsü.

Congress campaign ya
political maparen ka dang masü
saka democracy kümzüka
ayutsü, elections nung
tashishitsü malitsü aser sensotem
indang voting rights kümzüka
ayutsü atema inyakba mapa ka
lir ta Gupta-isa metetdaktsü.

"BJP-i 2014 nungi sorkar
ketdangsütsü tenzükba sülen
totzü jenjang tupet atur, rupee
kanga ajema kümogo, mapa

manguba khuret tuluba akümer
aser sentsüh onsara kümogo.
BJP sorkar kübok Petrol litre
nung 41% aser diesel nung 71%
teimba kümogo" ta pai ashi.

Centre nung BJP sorkari
privatisation ajanga public-sector
institutions tashimait
kümdaktsür. Aviation, railways,
ports aser telecommunications
dena wadang balala nung sorkari
corporate groups kar talisa Adani
aser Ambani groups ajangzüktsü
atema policy yanglua inyaker ta
Gupta-isa ashi.

Voter verification ya ozüngi
melaba mapa ka aser iba ya
duplicate entries agientsü aser
tasürtem mesüra tesem
melenshirtem records update
asütsü atema lir. Ajisüaka
Electoral rolls indang Special
Intensive Revision (SIR) ajanga
linük kübok tesem kar nung
eligible voters agienogo ta Gupta-
isa tai tongloktsü.

West Bengal  nung voter
records tim mesüi amshiogo
anungji sensotem indang voting
rights kümzüka ayutsü
nüngdaker. Rahul Gandhi aser

party president Mallikarjun
Kharge lenisüba kübok Congress-
i linük ajungalen campaign ayonga
agir ta paisa ashi.

Congress ya nüjiso bushiba
movement nung tera yanga lir
saka BJP putiotsü senmang
reprangdangra, parnok den
sendaktep teloktemi India nüjiso
bushiba nung shilem magiba
angur ta paisa metetdaktsü.

Nagaland nung lokti putepa
aliba atema tenüngsang agütsür.
Nagaland ajanga unity in diversity
sayur, kechiyong idaki tamangba
yimsü aser kin balala külemi
yimjung nung alir ta Gupta-isa
ashi.

"Media ya democracy nung
tongshi pezübuba lir anungji
journalists-i public tebilemtsütem
nung temulung agütsütsüla aser
aibelenertemi tenüng agitsüsa
mapa inyaktsü ayongzüker" ta
paisa ashi.

Osangbener den amenba
senden nung Nagaland Pradesh
Congress Committee (NPCC)
working president Khriedi
Theunuo aser KDCC president
Ketseiyie Mere na liasü.

Dimapur, October 27, 2026
(TYO): Dimapur Municipal
Council (DMC)-i Deobarnü
anüngdang 12:00 ako sülen
dokantem lapoktsü tetuyuba
agütsüba atema tenüngsang
agütsür saka iba sangdong
jangjashidaktsünür ta Joint
Council Forum (JCF)-i
metetdaktsüogo.

Tesüiba nung Deobar
anüngdang shishilembadak
ajunga masü saka medical stores,
fuel stations, eateries, hotels,
bakeries aser businesses dealing
in perishable goods amala dang
lapoktsü shia liasü. Anungji DMC-
i tang tetuyuba agütsüba ya
tesüiba nung agütsüba ama asü
shishilembabaren ajak lapoktsü
atema ta JCF-i asüngdangogo.

JCF-i ozü telongtet nung
Deobar anüngdang 12:00 ako

sülen ang dokantem lapoktsüla ta
shia arur.

Mapang talangka iba inyakyim
benshia aruba ya dokan nung
mapa inyakertem anogo tesadang
ka anisüngzük aser local
nisungtemi sentep nung adentsü
atema lir. Naga nunger tamangba
yimsü tangatetba aser Khristan
tamang akhümtsübua iba amai
inyaka arur ta JCF-isa
metetdaktsüogo.

Iba inyakyim ajanga mapa
inyakertem asoshi bilemtsür aser
kasa mapang Deobarnü tekülem
aser anisüngzükba anogo
meraksatsür ta parnokisa ashi.

Joint Council Forum (JCF)
kübok Middle Point Council,
Churches Colony Council, NST
Colony Council, Nyamo Lotha
Colony Council aser Khermahal
Area Council dena lir.

Ukhrul, October 27, 2026
(Agencies): Manipur nung
Coordinating Committee on
Manipur Integrity (COCOMI)-i
October 31 nü rally ayongba
pusema nungiter ta United Naga
Council (UNC)-i
metetdaktsüogo.

UNC-i public dang iba rally
pusema nungittsü mepishiba
metetdaktsüogo.

Kuki telungpurtem den
Suspension of Operations (SoO)
agientsü, Manipur nung proxy
war anentsü aser Assam Rifles
melena tanga 'neutral central
forces' mapa lemzüktsütsü
takhangba agüja COCOMI-i iba
rally ayonga agitsü.

Manipur nung security tensa
kanga mejungi akümer, SoS
kübok Kuki telungpurtemi
kiralongra mapa manener aser
lisopurtem samaa aotsü tia ka
nung lir ta UNC-i ashi.

Manipur nung Assam Rifles-i

shilem agiba nung
ashishiteptsüsa kümogo. Parnoki
Indo-Myanmar arrtsü akanga
ayuba aser lisopur yimtsüngtem
kümzüka ayutsü melena külen
tsütsü shir mapa inyaker ta UNC-
isa metetdaktsü.

UNC-isa Naga People's
Union Imphal aser tanga Naga
teloktem dang nübortem
ajungmesotsü aser iba rally nung
longsoa adentsü ayongzükogo.

October 31 nü rally ya
COCOMI, Joint Tribe Council
(JTC), Naga Humanitarian Aid
Committee (NHAC), Foothills
Naga Coordination Committee
(FNCC) aser Naga People's
Union, Imphal (NPUI) külemi
yaritepa ayongzüker.

Iba rally ya "Chingmi-
Tammi" (hill-valley) omen nung
ajemdaker agitsü aser
tayongertemi Manipur nung
lisopur kintem tsüngda
akangshiteptsü nükjidong lir.

Guwahati, October 27, 2026
(Agencies): Mongulbarnü
Guwahati nung Lokapriya
Gopinath Bordoloi International
Airport (LGBIA) nungi
Bangkok den direct air
connectivity tenzükogo. Iba
ajanga Northeast India aser
Thailand tsüngda tesentaktep
tasen ka tenzükogo.

Guwahati nungi nikongdang
6:15 ako nung IndiGo indang
tayimtsü 6E 1085 apusoa aotsü
aser aonung 10.45 (local time)
nung Bangkok atongtsü.
Maneni, anepdang 8.50 ako
nungi Bangkok nungi apusotsü
aser anepdang 10.25 nung
Guwahati atongtsü.

October 31 nungi Bobdar aser
Honibar anogoshia regular flights
senzütsü ta Adani Airport
Holdings Limited ajanga
metetdaktsüogo.

Iba a janga  Lokapriya
Gopinath Bordoloi
International Airport (LGBIA)
nungi international network ka
bendenloker. LGBIA nungi
tang international destinations
5 den domestic destinations 24
tashi senzür.

Bangkok service ajanga
Guwahati-i Southeast Asia den
tesentaktep akangshir aser
Northeast nungi senzüsenbonger
asoshi international travel option
ka agütsür.

BJP-i democracy tashimait kümdaktsüogo: AICC

JCF-i DMC dang nungi osang jangjanür

Guwahati o Bangkok tsüngda direct flights tenzüker

Tuli nung 15 MW Solar Power Plant
atema lokti tebilemba angadangtsü

Assistant Labour Commissioner, Dimapur-i ayongzüka training agi
Dimapur, Mongputeni/
October 27 (TYO): Nagaland
Electricity Regulatory
Commission (NERC), Kohima-
i sangdong ka ajanga November
10 nü anepdang 11:00 ako nungi
tenzüka Nagaland Electricity
Regulatory Commission office
nung lokti tebilemba
angadangtsü asoshi senden ka
amentsü ta metetdaktsüogo.

Tuli, Nagaland nung 15 MW
Solar Power Plant ka
amenoktsü atema Generation
Tariff determination asoshi M/

Dimapur, Mongputeni/
October 27 (TYO): Office of
the Assistant Labour
Commissioner, Dimapur-i
ayongzüka labour dak sendakba
service balala nung online ajanga
züngoksemtsü aser renewal
atema district-level training
sentong ka ayongzüka agiogo.

Iba sentong nung East
Dimapur Town Council
Administrator, Business
Association of Nagaland tir,
factory kiburtem aser Petrol
Pump Union nungi lenirtem tem
densema stakeholder temi
shilem agia liasü.

Sentong nung shisalen sayur
ama o jembiba mapang Deputy
Commissioner (Factories and
Boilers), Labour Department,
Kohima, Er. Vikeheto Naki-i,
Labour Commissioner,
Nagaland-i Factories Act aser
Shops and Establishments Act
kübok registration, licensing aser
licence renewal atema
mandatory online system ka
tenzüktsü atema benokdangogo
ta ashi, koba inyakyimtem
tezübaba kümdaktsütsü aser
state nung shishilembatsü atema
tayongba kümdaktsütsü asoshi lir.

Paisa, iba Act ana kübok
inyakyim tasen tenzüktsü atema
benokdanger aliba nung tang

tasen züngoksemertem aser
renewal asürtem ajak online
ajanga dang inyaksangshitsü
asoshi executive order ka
agütsütsüba densema lir, ta ashi.

Iba inyakyim ya India sorkar
indang Ease of Doing Business
(EoDB) reforms nung shilem ka
aser Priority Area Reforms
kübok Central Task Force
recommendation dak sendaka lir,
koba registration aser renewal
inyakyim tezübaba
kümdaktsütsü asoshi benokba lir.

Tang benokdanger aliba
online system yagi factory
licences, annual renewal aser
Factories Act, 1948 dak
sendaka aliba temelaba balala
den establishment tem
registration, licence renewal
aser Nagaland Shops and
Establishments Act kübok tanga
inyakyimtem ajak ayimjemtsü.

Online ajanga
inyaksangshitsü asoshi benoker
aliba nung iba system ya single-
window Management
Information System (MIS)
application ka ajanga Labour
Department's official website,
https://labour.nagaland.gov.in/?
nung shilem ka kümdaktsütsü.

Iba portal yagi application,
document upload aser digital
payment tem aser QR-code

verification ajanga licences aser
renewal digitaly agütsütsü
asoshi lenmang lapoktsütsü. Iba
system yagi  renewal deadline
indang osang agütsütsü aser
idaki tebilemtsü balala bentettsü
atema helpdesk ka alitsü.

Er. Naki-i ashiba agi, tang
benokdanger aliba system yagi
inyakyim temerekba aser
liromedema kümdaktsütsü imlar.

Maneni iba ajanga
shishilemba balala atema
compliance taah aser inyakyim
nung mapang entokba tajemba
kümdaktsütsü, department
inyakyim tedangshiba
kümdaktsütsü aser policy
yanglutsü aser asadanga alitsü
atema züngoksemba aliba
factory aser establishment tem
indang digital database ka
ajanga data management
akangshitsütsü.

Pilot phase takok ngua
benoka inyakba sülen iba ya
state ajunga nung yakta benoka
inyaktsü imlar.

Tatemsa pai, online service
dangi meyipba ya broader Ease
of Doing Business initiative
kübok administrative aser
procedural reform ka lir ta
jangjashitsü aser iba ajanga tang
benoka aliba temzüng ozüngtem
memelenshitsü.

s. Soleos Energy Limited,
Gujarat-i Commission nem
Tariff Petition ka agütsüba dak
ajemdaker iba senden
ayongzükogo.

Iba firm yagi Petition indang
summary ya 2026 küm October
8 nü English daily Local osang
kaket ana nung adoktsüogo,
aser stakeholder tem dang
parnok tebilemba mesüra
tashishibatem October 30, 2026
nü tashi nungbo Secretary
NERC nem agütsütsü mepeshia
metetdaktsüogo.

Dimapur, Mongputeni/
October 27 (TYO): Advisor
for Social Welfare, Wangpang
Konyak-i, October 27 nü
Secretary, Social Welfare,
Limawabang Jamir, Director,
Social Welfare, Tosheli Zhimomi
aser DC Noklak, P. Mono
Khiamniungan nunger
matsüngdang Noklak nung
Sakhi One Stop Centre (OSC)
indang ki tasenba virtually
semzüktsüogo.

SDO (Civil), Noklak,
Vikhoto Richa-i, iba maongka
atema One Stop Centre (OSC)
dang kanga pelaba lemsatep,
aser tetsürtem
ajangzükdaktsütsü aser
kümzüka toktsütsü atema
mejeta tentetba riju ya koda
tongtibang iba indang lemsatep.
Pai lokti dang iba centre-i
agütsüba service balala takok
tashi agitsü ajungshia liasü.

Richa-i, OSC ya official riju
ka dangbo masü, kechiyong iba
yagi timtem nung aliba
tetsürtem shirnok kidangi
tekümzükba kübok meyipa
moteter parnok khen atema
jenoka atatsü asoshi tejenokdak
ka agütsür, ta ashi. Iba amala
timtem nung alirtem iba centre

nung hopta ka mesüra iba dak
tali litettsü, koba parnok
nüngdak dak keta lir, ta Richa-
isa shisem.

Mission Shakti indang
tongmelang agi lemsatepba
mapang SDO yagi, iba scheme
ya tetsürtem kümzüka toktsütsü
aser inyakyim balala ajanga
parnok ajungkettsüba dak
rangloker lir, ta ashi. Pai, tang
benoka inyaka aliba
inyakyimtem rongnung Beti
Bachao Beti Padhao adser One
Stop Centre na ya kanga
tongtibang lir, ta ashiba den pai
Sakhi Niwas indanga lemsatep,
koba mapa inyaka aliba
tetsürtem nem talidak ki
agütsütsü nükjidong nung
tenzükba scheme ka lir.

Sentong nungsa Centre
Administrator, Sakhi -OSC, S.
Niamkoi-i, Sakhi -One Stop
Centre service balala indang
metetdaktsü. Ki tasenba ya
meshiteta Khiamniungan
Baptist Churches Association
Education & Literature
Secretary Munno-i sarasadem.

Sentong ya Office Assistant
OSC, Pukoi P lenisüba nung agi
aser Case Worker OSC, Sujang
M-i tepela o jembia liasü.

Dimapur, Mongputeni/
October 27 (TYO): Mon
Deputy Commissioner Wennyei
Konyak, NCS-i sangdong ka
ajanga Mon District nung
alirtem dang Transmission
Division Mokokchung kübok
132kV aser 66kV Transmission
Line süia aoba tesemtem nung
süngtonglitongtem October 26
nungi November 28 nü tashi
nung merektettsü, ta
metetdaktsüogo.

Iba dak sendakba nung,
mapa kecha tetsükdaktsü makai
inyaka aotsü atema atakzüka
aliba anogotem nung anepdang
8:00 ako nungi nikongtsütsü 4:00
ako tashi power magütsütsü ta
metetdaktsüogo.

Mon District nung
süngtonglitongtem ya

November 9 nungi 14 tashi
merektettsü.

Feeders temji  66kV Mkg-
Tuli T/L, 66kV Tuli-Naginimora
T/L, 66kV Naginimora-Tizit T/
L, 66kV Tizit-Mon T/L ta alitsü
aser iba ajanga Changtongya
Sub-Div, Tuli, Sub-Div, Longleng
aser Mon District dak
kongshitsü.

Kecha tetsükdaktsü makai
power supply agütsütsü aser
nüngdakba makaba nung
minprongtem nungi jenboa alitsü
atema iba inyakyim benoka
inyaker.

Department-i iba inyakyim
agi kongshitsü aliba nübur ajak
dang department den teka
amteper inyaktsü aser anogo
ishika atema aremzüka atatsü
mepeshia metetdaktsüogo.

Dimapur, Mongputeni/
October 27 (TYO): Itashia
amenba Kohima District
Planning and Development
Board (DPDB) senden
October 27 nü Dr.
Kekhrielhoulie Yhome, Advisor
for School Education lenisüba
nung menogo.

Pa lenisüba nung board-i
Angami Sports Association
(Midland Colony, Kohima),
Take One (Old Ministers' Hill,
Kohima), Nagaland Electrical
Contractors & Suppliers
Association (Upper Chandmari
Colony, Kohima), Kohima
Harvest Church (AG Colony,
Kohima) aser Tevomi Society
(P. Khel, Viswema) ta lokti

tentet pongu züngoksemtsü
agizükogo.

Senden nung B. Henok
Buchem, DC & Vice Chairman
of DPDB Kohima-i, public
service dak sendakba nung
Kohima District Award
angurtem sangdongo. Taok
angurtem rongnung Emilo
Patton, District Education
Officer; Dr. Menuosietuo
Tseikha, District Project Officer
(Land Resources); Imlienla,
HA (Sr), District Election
Office; Kereilenuo Yhome,
UDA, DC Office aser C.
Ngangvang Phom, Excise
Constable, Deputy
Commissioner of Excise
(Zonal) nunger densema lir.

DC-isa, iba tetushi ya taruba ita
takokertem nem agütsütsü ta
metetdaktsü.

Senden nungsa Agriculture
Department-i parnok
inyakyimtem indang
metetdaktsü, kong Kezoma
yimtsüng nung jenjang kanga
takok ngua tsübüba densema lir.
Kezoma yimtsüng nung jenjang
asendenshir kanga junga
tsünüba ya Ato Kilonser
Narendra Modi-i Mann Ki Baat
radio programme episode
139buba nung tenüngsanga
jembia liasü.

Kasa mapang nung bank
indang Lead District Manager
(LDM)-i, state nung banking
inyakyim aser rongsenketzüng
jenjang indang PowerPoint
presentation ka agütsü.

Maneni senden nung
adenertemi taruba senden nung
Tourism Department, Kohima
Chamber of Commerce &
Industry (KCCI), aser Traffic
(Police) nungi ketdangsürtema
arua shilem agitsü mepeshia
liasü. Senden ya Deputy
Commissioner-i tepela o jembir
tembanga.

Kohima DPDB-i Kohima District Award angurtem sangdongo

Mon DC-i süngtong litong
merektettsüba indang metetdaktsü

Noklak nung Sakhi OSC ki tasen semzükogo

https://labour.nagaland.gov.in/?

Jharkhand sorkari mapa maoer
doctor 631 mapa nungi anentsütsü

New Delhi, October 27, 2026: Rashtrapati Bhavan nung Tir Droupadi Murmu aser Ato kilonser
Narendra Modi nati Liechtenstein Hereditary Prince Alois aser Hereditary Princess Sophie
na agizükba sülen tangokba noksa nung angur.

EC anema ken o benokertem dang SC-i telangzüba meshir

October 27, 2026 nü Srinagar nung Ali Mohammad Sagar-i
(tiyong) minister tenangzükba agiba sülen tangokba noksa
nung angur.

New Delhi, Mongputeni/
October 27 (Agencies):
Mongolbarnü Supreme Court-i,
court-i Special Intensive
Revision (SIR) densema
Election Commission of India
(ECI) dak sendakba
mangatettep ajak reprangshitsü,
ta metetdaktsü.

Chief Election
Commissioner (CEC) Gyanesh
Kumar aser Election
Commission inyakyim anema
benokba ken otem angadangba
sülen Chief Justice of India,
Surya Kant-i aniba bench-i
maneni iba ken o November 17
nü angadangtsü lemtet.

Iba bench nung tanüngba
züngsem anaji Justices
Joymalya Bagchi aser V
Mohana na lir.

ECI-i agütsüba affidavit dak
sendakba nung taruba anogo 10
tsüngda court nem telangzüba
agüjang, ta Supreme Court-i ken

o benokertem nem
metetdaktsü.

Hombarnü ECI-i, SIR dak
sendakba telemtetbatemji
züngsem ajaki melunga
lemtetba lir, ta Supreme Court
nem metetdakja liasü.

Opposition lenir Rahul
Gandhi aser INDIA teloktep
nung lenirtem atema ken o
jembitsüsang senior advocate
Abhishek Manu Singhvi-i court
dang, file notings aser telemtetba
agibatem dak sendakba
tongtepratep ajakji rizüng ayutsü
atema ECI dang tuyuang ta
mepishia liasü.

Singhvi-i court dang, SIR dak
sendakba telemtetbatemji ajaki
melunga lemtet asü masüar
jangjatsü atema item records ji
tongtibang, ta ashi.

Ken o benokertemi court
dang, ECI-i SIR densema
telemtetba agibatem aika
Election Commissioner anati

memelungi CEC Gyanesh
Kumar kijai agiba
telemtetbatem lir, ta ashi.

Bench-isa ECI aser
tangartem dang Rajya Sabha
MP Dola Sen-i agütsüba
temepishiba ken o dak
sendakba nung telangzüba
agüjang, ta tuyu.

Sen-i, Bihar nung SIR
exercise agiba mapang nung
Supreme Court dang nungi
temelaba magii EC-i Form 6
yanglushi, ta metetdaktsü.

Sen atema ken o jembitsür
senior advocate aser MP
Maneka Guruswamy-i court
dang, Supreme Court-i temelaba
agüja Form 6 yanglushi, ta EC-
i shiogo, ta metetdaktsü.

Ken o benokertemi ECI-i
agütsüba affidavit dak sendakba
nung telangzüba agütsüba sülen
Supreme Court-i maneni
November 17 nü ken o
angadangtsü.

Chennai, October 27
(Agencies): Tamil Nadu kübok
Theni district nung aliba jail
nungi nisung 17 jena aoba
atema DMK Tir, MK Stalin-i
Chief Minister Vijay aitsüogo.

Stalin-i, TVK sorkari ozüng
mebenokteter aser tang Tamil
Nadu nung "Jail kakpoker
ajenba"  inyakyim lir, ta
metetdaktsü.

Hombarnü Thekkampatti
Sub Jail nung tepuokdak alirtemi
asalentong yanglua parnok
rongnung kati tiyazü nung
shiranga aitba ama sayu; iba
mapang nungji sepaitemi pa
yaritsü atema takdangji lapokba
mapang tangartemi sepaitemji
amak aser jail nungjagi jena ao.

Anogo ishika tejaklen ang
Chennai nung aliba Puzhal jail
nungia tepuokdak alir kar jena
oa liasü.

M o n g o l b a r n ü
osangbenertem den jembidang
Stalin-i, Home Department
koma inyaksangshir? ta
asüngdang.

Stalin-i X ajanga, "1995 küm

sülenbo tang mezüng khenyongi
tepuokdak alirtem aika jena ao.
Tema nung alir ozüng alema
inyakertemi sadem sadema
ozüng alema inyaker aser
tepuokdak alirtemi tasü itta jail
nungi ajener," ta metetdaktsü.

TMK Tir TKS Elangovan-ia,
jail nungi ajenertemji TVK party
nungi asü?, ta aitsü.

AIADMK Tir Edappadi K.
Palaniswami-ia, iba ya
ketdangsertem tamakok lir, ta
aitsü.

Iba tatalokba
bushisüngdangtsü atema DG P.
Sandeep Rai Rathore, Chennai
nungi Madurai yimti tonga ogo.

South Zone IGP Bidari-i,
ozüng benokba agency temi
tepuokdak nungi jena aoer
nisung pezübo puogo aser
tanüngba 13 ji arem nung
bushidar, ta metetdaktsü.

District arrtsülen tactical
check post 16 amenokogo aser
drones amshia arem nung
parnok bushiba den külemi
tesem aika nung mita
reprangdar.

New Delhi,  October 27
(Agencies): Jharkhand state
Health Department-i küm aika
mapai maoer  doctor  631
jangjaba sülen parnok ajak
mapa nungi anentsütsü atema
inyakyim tenzükogo,  ta
Mongolbarnü ketdangser kati
metetdaktsü.

Yaküm-a Health
Department-i mapai maoer
medical officers 86 aser
specialist doctor  57 mapa
nungi anenja liasü.

"1990 küm aser iba sülen
shimba doctor temi pei nem
mapa lemzüktsüba tesemi
maoba mesüra kuli makai
mapang talangka mapai
maoba atema health
department-i parnok anema
inyak tenzükogo," ta paisa
metetdaktsü.

"Department-i item ama
doctor 631 jangjaogo aser
temzüng nung ajemdaker
parnok mapa nungi anentsütsü

atema inyakyim tenzükogo," ta
official sangdong ka ajanga
metetdaktsü.

Jharkhand Health Minister
Irfan Ansari-i, "Mapa nung
shimokba sülen mapai maoba
mesüra mapang talangka
mapai maoba ya süoki ia agitsü
onük ka lir. Anungji temzüng
nung ajemdaker  parnok
anema inyaktsü," ta
metetdaktsü.

Paisa, public healthcare
system nung doctor tem ya
kanga tongtibang, kechiyong
sorkar hospital a jak aser
health centres ajak nung
shirangertem nem mapang
shidak nung medical teyari
agütsütsüla, ta metetdaktsü.

"Shirangertemi t imtem
majurutsü atema, doctor tem
mapa nungi anentsüba ajanga
mapa tazüng adokba atema
tekeraba nung doctor  tem
shimtsü," ta  paisa
metetdaktsü.

New Delhi, October 27
(Agencies): Mongolbarnü
Bhartiya Janata Party-i,
Congress-i AI ajanga yangluba
video taila prokshia China
nungertemi Arunachal Pradesh
nung tesem aika amokbangogo,
ta prokba atema parnoki tatok
meshitsüla, ta metetdaktsü.

Union Minister Kiren Rijiju-
i, Lieutenant General Girish
Kalia-i jembiba ama Congress-
i taila video ka yanglua
prokshiogo, anungji Army tem
tenüng menüktsüba atema
parnoki tatok meshitsüla, ta
metetdaktsü.

Rijiju-i X ajanga, "Indian
Army tenüng menüktsütsü
atema AI video taila prokshiba

atema Congress Party-i linük
dang tatok meshitsüla," ta ashi.

"Iba ya ashikülak mapa ka
lir aser asen tsükchirtemi
inyakba mapa den kasa lir. India
nunger tsükchirtem tenüng nung
Congress Party-i tesempatsü
mapa inyaker," ta pai ashi.

Hombarnü Congress-i,
China-i Arunachal Pradesh
state nung tesem asem
amokbangogo, ta metetdakja
liasü.

Congress lenir Ritu
Choudhary-i X ajanga, "Taaktsü
mapa! Lieutenant General
Girish Kalia (GOC, Spear
Corps) -i, China-i Arunachal
Pradesh nung Asafila, Longju
aser Taksing circles

amokbangogo ta ashir.
Sepaitem tali lemzükjang ta
takhangba agüjaka China
anema masü saka 'Gen Z'
anema army lemzüktsü," ta
metetdakja liasü.

Indian Army indang fact-
check unit-ia iba video ji taila
aser video ji digital amshia
yanglushiba lir, ta
metetdaktsüogo.

Iba original video ji GOC 28
Infantry Division, Maj Gen
Girish Kalia-i 2023 küm October
27 nü Kupwara, Jammu &
Kashmir nung jembiba den
sendaktepa lir. Ajisüaka Kalia-i
China-i Arunachal Pradesh
nung tesem kar amokbangba
indang kecha mejembi.

Theni jail nungi nisung 17 jena
aoba atema Stalin-i CM Vijay aitsü

Congress-i linük dang tatok meshitsüla: Kiren Rijiju

Ano office ka shibangtsüogo

Tang ya Nagaland nung terenlok aser temelenshi
kanga aoba mapang ka lir. Ajisüaka, asen lima
nung aoba terenlok aser temelenshi yabo tanga

state nung aoba amato masü saka asenokbo kenyongi
balaka, kechiyong tanga state-tem nung terenlok aser
temelenshiji lenmang tajungba aser tuluba küma
yangluba indang süra asenokbo lenmang inyaktor
shibangba temelenshi indang jembir asütsü. Aji oda,
tanga state-tem nung terenlok aser temelenshiji office
tasen tulu yangluloka aoba indang jembir süra asenokbo
ita shia government office kaka shibangtsüyonga aoba
indang jembir asütsü. Adangji, tang yabo nübortemi
government dak tezüdanger, tejashi konganga mesünem
aser taginüba ataloktsü asoshi kechianga meinyak,
peisasa pei akoksatsüsa inyaktsüsa adoker. Ibayongji,
Mokokchung nunga government-i nübortem nüngdakba
doctor meyoktetba agi nübortemi Chief Medical office
shibanga yuja lir. Kasaji, Noklak lena government-i
nübortem asoshi kanga tongtibang gari lenmang
Chendang-Saddle- Noklak-Pangsha aser Noklak-
Thonoknyu lenmang merenemjungi toktsüba anema
Khiamniungan kaketshir Telungjemi Noklak nung
Nagaland government meyong PWD (R&B) office
shibanga yutsübaji, tang Nagaland nung tatalokdak
temelenshi aser terenlok mapatem rongnung ka asütsü.
Item amaji, kasa terenlok aser temelenshi mapatem ya
Nagaland nungbo ditrict ajak nung kasasa ataloka angutsü.
Aji oda, asenoki timtem aser takoksa aremtetba agi ashi,
tang temelenshitem rongnung tulutibajibo Nagaland
Foothill Road inyaktur ayuba ya ka lir. Iba temelenshi
yagibo asenok Assam majangiang mesenzütettsü.
Asenoki tang Nagaland nung ajangshiba temelenshitem
ya kodang bilemdangdir, tesem kar nung temelenshiji gari
lenmang renema meinyaktet ser toktsüba aser tesem
kar nung nübortemi government office shibangtsübatem
indang angashitsü. Adangji, tangar asoshibo temelenshiji
osang tajung ka saka asenok asoshibo temelenshiji
osang tamajung, anungji asenoki tang bener aruba
temelenshi yabo melenshitsüla, kechiyong iba ama
temelenshi yagibo alima tejakleni maotsü aser nübortema
anisüngzüka malitsü. Item tebilemtsü ajak ya,adangji
nübortema majung, saka , talisa, government nung
yimsüsür aser ketdangertemi terenlok mapatem nung
temulung agüja indand-indanga meinyaktetba ajanga lir.
Noklak nung Khiamniungan kaketshir lenirtemi ashiba
ama, government nung PWD  nung ketdangsertemi gari
lenmang yangluba nung alimenok, compensation,
meshiba aser agütsüba mapatem nübortem dang
mesayutetra, iba ama temulungjang aser teka jagi
kodaser nübortem bilema inyaktsü ? Kasaji, PWD nung
ketdangsertemi nübortem jajatsüba tongtibang gari
lenmang merenemteti odang toktsüba kuliji meshitetra,
iba ama shisatsü aser temulung adenba ketdangsertemi,
kodaser nübortem asoshi bilema nendaka inyaktsütsü ?
Nagaland Foothill Road yaa nübortem timtem aser
nüngdak reprangteta ochi mulung agi inyak asübo, tang
yabo Mon aser Mokokchung nung alirtem Dimapuri aodang
nüngdak makaba nung Assam police nem gari
mesotdaktsüla aser joko Silonijan majangi ayongayonga
jajaya lila. Aji oda, tang yabo Silonijan nung Naga nunger
chiyongba tesem ajak to foothill road nung tesem tesem
nung Naga nungertemi lapoker inyaka lila. Ajisüaka,
nübortem asoshi aria bilema lenmang shitak renema
inyaktsür yimsüsür aser ketdangsertem agi asenok
anünger. Aji oda, nübortem jajatsüba lenmang aser
nübortem taneptsü angudak mozü ki aser tanurtem
kaketshisatsü shitak angudak kaketreju aser mapa ajak
inyaktettsüsa electric light shitak agütsütsü bilemer nisung
agi asenok anünger saka item tenümg nungji sen alepzüka
achitsü purtembo talubosa lir. Iba amai asenoki yimsü
asünung kodaser asen lima tajungba küma renloktsü ?
Aser iba amai asenoki ochishia ketdangmesütet nung
kodaser mapa renema inyaktettsü ? Asenokbo office
lapoker terenlok mapa inyaka aoer masü saka
teshibangang shibangtsüsa adoker, ya kong atemtsü ?

Jaya Jako Kar
I. Shilu Jamir, Dimapur, Purana Bazar

1. Nai nebu mesüra netsü tebu dang koma ajatsü?
Ans: Obuo (Chongli) mesüra Kuvo (Mongsen)
2. Nai nebu mesüra netsü tetsü dang koma ajatsü?
Ans: Otsü (Chongli) mesüra Azü (Mongsen)
3. Nebu tedi dang koma ajatsü?
Ans: Oba-tambo (Chongli) mesüra Aba-tzemba (Mongsen)
4. Nebu tenu dang koma ajatsü?
Ans: Oba tanubo (Chongli) mesüra Abanuzaba (Mongsen)
5. Nebu teyi mesüra tenu dang koma ajatsü?
Ans: Onü (Chongli) mesüra Adi (Mongsen)
6. Netsü tedi mesüra tenu dang koma ajatsü?
Ans: Oko (Chongli) mesüra Ako (Mongsen)
7. Netsü teyi dang koma ajatsü?
Ans: Oja tantsü (Chongli) mesüra Avotzumvo (Mongsen)
8. Netsü tenu tetsür dang koma ajatsü?
Ans: Oja tanutsü (Chongli) mesüra Avonuzawa (Mongsen)
9. Nebu teyi mesüra tenu tetsür nungi asoba tebur dang koma

ajatsü?
Ans: Anük (Chongli) mesüra Kümnak (Mongsen)
10. Nebu teyi mesüra tenu nungi  asoba tetsür dang koma

ajatsü?
Ans: Amo (Chongli) mesüra Kümo (Mongsen)
11. Netsü teyi mesüra tenu tetsür nungi asoba tetsürtem dang

koma ajatsü?
Ans: Oya mesüra tenu ta ajatsü kechiaser ajakji tetsü ka chirtem

lir.
12. Netsü teti mesüra tenu tebur nungi asoba jabaso dang koma

ajatsü?
Ans: Oko (Chongli) mesüra Ako (Mongsen)
13. Netsü teti mesüra tenu tebur nungi asoba jala dang koma

ajatsü?
Ans: Oja-tanutsü (Chongli)  mesüra Avonuzavo.
14. Nü kinungtsü tebu (Father In-law) dang koma ajatsü?
Ans: Nütsü kidong süra Oko (Chongli) mesüra Ako (Mongsen)
15.   Nü kinungtsü tetsü (Mother In-law) dang koma ajatsü?
Ans: Nübu kidong süra onü (Chonglu) mesüra Adi (Mongsen)

Netsü kidong süra Oja (Chongli) mesüra Avu (Mongsen)
16. Nü kinungpo tebu (Father In-law) dang koma ajatsü?
Ans: Nütsü kidong süra Oko (Chongli) mesüra Ako (Mongsen).

Tanga kidong süra Anük (Chongli) mesüra Kümnak
(Mongsen)

17. Nü kinungpo tetsü (Mother In-law) dang koma ajatsü?
Ans: Nebu kidong süra Onü mesüra Oya (Chongli) / Adi

(Mongsen)
18. Nü kinungtsü tedi-tenu (Brother In-law) dang koma ajatsü?
Ans: Anük/ Oko (Chongli) mesüra Kümnak / Ako (Mongsen)
19. Nü kinungtsü teyi / tenu (Sister In-law) dang koma ajatsü?
Ans: Amo/ Oja tanutsü (Chongli) Amo / Avo-nuzavo (Mongsen)
20. Nü kinungtsü tedi / tenu (Brother In-law) dang koma ajatsü?
Ans: Anük / Oko (Chongli)mesüra Kumnak / Ako (Mongsen)

(Maneni asüng adok nung...)



Tatem Maka Taküm
- 1 Yohan 5:13

Asenok tekümtet takümji tetenzükba
temoatsü lir. Tanü Lai jagi Khrista akaba tetezü
taküm akaba ta sayur, kechiaser takümji techir
dak lir. Iba taküm tongtipangji tanelaren lir aser
ibaji agütsü kechiaser shirnokisa amanger ajak
nem Pa taküm agütsütsü asoshi Kibuba Yisu
asü aser shia aru.

Tanü Lai jagi iba takümji "teti tatem makaba
taküm" ta sayur. Ano o ka nung "teti tatem maka
takümji" Tsüngrem maongka ta ashitsü akok.
Taküm nüngdak ajakji meküta Adam dangi aor
shibai pa menen asoshi tasüba timtem angu.
Adam tashi meiti küma pa shi temang asütsü
tenzük. Saka asüba tetezü langzüktsü mokoki
akümba masü. Iba tetezü pilaba. Asüba ajanga
tanela aser takümji shi temang nungi pilar aser
temangji shizüka aor. Tanelaren asübajia Adam
temenen ajanga adok. Pai temenen mena nung
Tsüngremi pa Eden nungi aridok. Nisung aser
Tsüngrem pila aser Tsüngremi pa sobutsütsü
asoshi temelen ka magütsü asübo  Adam teti
asoshi sür lila.

Teti tatem maka takümji tetenzük aser
tatembang maka. Asenoki ibaji amangba second
nungji agizüker kechiaser idakjisa Khrista aita
alir. Melentepba ajanga asenok tasü nungi
Tsüngremer taküm kadaktsür. Teti takümji
tetenzük lir saka tatembang maka. Asenok
temenen tatokba asoshi amangba second nungi
asenok taküm alitsü tenzüker. Ozüng raksaba
aser temenen ajanga asenok tasü liasü, saka
Tsüngremi pei chir sempet agütsüba ajanga
asenok taküm lidaktsü. Tsüngrem chir dak
amangba anogo nungi teti tatem maka taküm
aser teti taküm anapronglaji tenzüker.

Iba taküm tejangja alibaji lemang ana nungi
jangjatsü akok. Mezüngbuba aser
tongtipangtibaji Tsüngremi Pa O nung
nangzükba ama tamang kateta aliba ajanga lir.

Tanabuba kuliji nisung shia taküm libaliro
aser mapa, chiyongtsü jangraba, mapa inyakba,
mapa inyaktsü mulungtetba aser jakla ajanga
kuli sayur.

Oba, Nai Ne chir ajanga taküm agütsüba
asoshi Ne tenüng asanger. Ne tenangzükbatem
nung ni mulung lemtetta ali nung ni iba taküm
kar ta ni metet.

Ethiopia nung Khristan 60 dak tali tepset aser ki 20 rongdoktsü

Ethiopia nung aliba Arogo Tenla ki ka kima tetsürtem kar sarasademba noksa nung angur.

October 27, 2026: Ethiopia
kübok Oromia region nung
Khristantem amakdang nisung
60 dak tali tepset aser ki 20
rongdoktsüogo, ta Orthodox
Arogoi metetdaktsü.

Osangbener den jembidang
Khristan kati, "Ajungbena
parnoki tesem pezü nungi
longbanger onok amak," ta
metetdaktsü.

Sorkar ketdangser katibo,
Khristantem amakertemji tawa
tentetba Alliance for Survival
teloki lir, ta metetdaktsü.

Ethiopian Orthodox
Tewahedo Church indang Holy
Synod-i sangdong ka ajanga,
Khristantem amakba mapang
nungjisa ki 20 rongdoktsü, ta
metetdaktsü.

Arogo nung lenir kati, Shirka

district kübok tesem asem nung
Khristantem amakba mapang
nung security sepaitem-a aru,
ajisüaka sepaitemi parnok
menokdangteti liasü, ta
metetdaktsü.

Tangbo item tesem nungji
alirtem aika jenshiogo.

Orthodox Arogoi, tawa
Khristantem kanga amaker,
aser item ama tatalokba ajanga
linük tenüng menüktsür, ta
metetdaktsü.

Orthodox Arogoi Facebook
post ka ajanga, "Onoki
ketdangertem den tensa
majungba atema tebilemtsü
khuret aiben lemsatepogo,
ajisüaka tang tashi
ketdangsertemi kecha
meinyaker," ta metetdaktsü.

Taküm July ita nung

Ethiopian Human Rights
Council-i, tesüiba küm pezü
tsüngda iba region nung nisung
458 tepsetogo, ta metetdakja
liasü. Council-isa, prangpong
amer telok balalai lisopurtem
kanga amaker, talisa Ethiopian
Orthodox Tewahedo Church
nung züngsemtem amaker, ta
metetdakja liasü.

Tamalen Ato kilonser Abiy
Ahmed-ia, nüburtem aser yimsü
dak sendakba rejutem amakba
ya linük tashi meitdaktsütsü
atema sentong yanglur inyakba
lir, ta aija liasü.

Ethiopia nunger shilem 67
shibo Khristantem lir aser
nütsüng shilem 33 shi Muslim
nungertem lir. Iba linük nung
Khristantemji teimbaka
Orthodox Khristantem lir.

October 27, 2026: Sudan
yimtiba, Khartoum nung aliba
Kobar jail nungi Khristan, Amin
Ismail chiokogo; pa küm ka shi
tepuokdak liasü.

Pai ozüng alema kecha
meinyak, ajisüaka pa pastor ka
jabaso asüba agi jail nung
puok.

Amin ya Pastor  Ismail
Azzaz'er jabaso lir. Mapang ka
nungbo pastor Azzaz-i Arogo
liji sorkar nem magütsütsü
tekong meranga nokdak.

Sorkari iba Arogoji sorkar
kübok ayutsü merangba
mapang nung Pastor Azzaz-i
Sudan toktsür ajen aser par
chirnurtem kümzüka alitsü
atema tanurtemji pilar lidaktsü.

2025 küm July ita nung
Amin-i pa kinüngtsü ajurutsü
atema Khartoum-i meyipa
aruba sülen tasüngnü pa apu.

Court aikati Amin-i aibelen
kecha meinyak, ta obendang
agütsüogo ajisüaka
ketdangsertemi pa jail nungi
mapang talangka mechiok.

"Tawa Amin Ismail Kobar
jail nungi chiokogo.
Meimchir tem tashi agi
meinyaktetba Kibubaibo
inyakogo. Tamangertem aikati
sarasademja liasü aser pa
chioktsü atema International
Christian Concern (ICC)
partners-i inyaka aruba
Tsüngremi langzüogo," ta ICC-
i metetdaktsü.

Amin-i, "Ni chiokba atema
ni Tsüngrem nem tenüngsang
agütsür  aser  ICC-i
sarasademtsüba den külemi ni
yar iba atema pelar.  Iba
sayatenya nung parnoki tongti
shilem ka agia liasü. Kibubai
kishi lapoktsü ta ni meteta lir
aser ni lendong kecha majurui
yimti toktsür otettsü atema ni
maneni Pa dak tamang akatsü.
Yimlibilema ni aser ozü kibong
atema sarasademjang," ta
metetdaktsü.

Amin-i Khartoum yimti
toktsür mao tashibo pa taküm
lendong nung lir, kechiyong pa
yirutsünertem aika lir.

Par kibong maneni kanga
kümdanga alir aser Tsüngremi
parnok kümzüktsü ta tamang
akar, ta ICC-i metetdaktsü.
Amin tebu, Pastor Ismail Azzaz
bo tang tashi bendanglen lir.

ICC staff kati, "Kibubai
sarasadem langzüba atema
onoki Pa nem tenüngsang
agütsür. Iba denji külemi onoki
Amin Ismail, pa kinüngtsü aser
par kibong rangben atema taochi
meshia sarasademtsür.
Tepuokdak kishi lapoktsüsang
Kibubai maneni onoki yimtiba
toktsür otettsü atema kishi
lapokjang ta sarasademer," ta
metetdaktsü.

Sudan nung aliba Kobar Jail nungi Khristan, Amin Ismail chiokogo

October 27,  2026: Tawa
West Bengal nung Khristan
kibong asem amakba tatalokba
dak sendakba nung police-i
Hindu yimsü alia amangertem
anema ken o benokogo.

Taküm May ita  nungi
tenzüka Bengal nung
Khristantem amakba kanga
bulua ataloker, aser tawa West
Medinipur  distr ict kübok
Patlapur  nunga Khristan
kibong asem dang Khristan
yimsü toktsür Hindu yimsü
dangi meyipang ta rongshia
reshikangshia liasü.

October 18-19 anogotem
nung Bajrang Dal
züngsemtemi Khristan kibong

asem dang Hindu nunger
külemküja nung shilem agitsü
rongshia liasü.

Iba tatalokba sülen Arogo
nung lenirtemi iba tatalokba
sashia aitsüogo aser Congress
lenir  katibo Union Home
Minister dang aibelenertem
anema inyakang, ta takhangba
agüja liasü.

Bengal Christian Council
tentetsang, Herod Mullick-i,
"Khristan kibongtem amakbaji
onoki sashia aitsür aser tangsa
aibelener temji puang ta
takhangba agütsür," ta
metetdakja liasü.

Paisa, West Bengal nung
talisa yimtsüngtem nung aliba

Khristantemi timtem kanga
ajangshir, ta metetdaktsü.

West Medinipur
superintendent of police
Papiya Sultana-i, October 21
nü police-i first information
report (FIR) ka benokogo,
aser tang tashi nungbo shinga
mapu, ta metetdaktsü.

Laisa, police-i Khristan
kibongtem nemji security
agütsütsü aser iba tatalokba
bushisüngdangtsü,  ta
metetdaktsü.

October 18-19 anogotem
nung nisung 10-i Laxmi
Mondal aser par kinünger ana-
Bonosree Mondal aser
Saraswati Mondal nunger ki

amak aser  Khristantemji
kidang nungi atsüzükba sülen
süoshi shisatsü aser kangshia
Hindu nunger  külemküja
shilem agidaksü.

October 20 nü Khristan
kibong asem nemji security
agüja police yokogo.

All India Catholic Union
otongdar, John Dayal-i, West
Bengal nung Hindu yimsü alia
amangertem aser  ruling
Bharatiya Janata Party (BJP)-
i tera alia inyakdar; mapang
tatsüka tsüngda West Bengal
nung atalokba ama ya
Chhattisgarh aser Uttar
Pradesh na nungbo
matalokdang, ta metetdaktsü.

Bengal nung Khristan amakertem anema police-i FIR benokogo

O LO N G  PA IT E P   #  7 691  T E L A NG Z Ü BA

AO OSHI ANGAZÜKDAK:
TANÜ ANGAZÜKTSÜBA OJANG

Pumeküt o
(n) yimten o tembanga jembiba ( Concluding remark in social

gathering)
* Yimten senden nung tazüngpuri pumeküt o ashir.'

Penpununu
(n) menüngdakba nung longsotepba (commotion)
* Lenir tajung malidak lokti nung teti penpununu ataloktsü.

OLONG  PAITEP # 7692

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. teronem,
12. Sempa, 13. Jahaz.

NAI-A YA METETTER MA

Dubai nung Joyalukkas Jewellery ajanga yanglutetba gold
jhumkas tulu anati Guinness World Records ana ngutetogo.
Joyalukkas Jewellery-i yangluba 22-carat gold earrings

dang Mayura Sahasra (A Thousand Peacocks) ta ajar aser
touzükji seret 16.514 lir.

October 24, 2026 nü Dubai Gold District nung aliba Jewel
of Joy showroom nung UAE Minister of Economy and
Tourism Abdulla bin Touq Al Marri-i earrings sayatsü.

Joyalukkas Jewellery nungi artisans 55-i ghonda 5,840
agia 22-carat gold earrings ana ya yanglu.

LANGTSÜNGLEN
1.  Metsübui (5)
2. Reprang (3)
3. Süoshi kecha magi (6)
4. Metetsümonga inyakba (3)
5. _ _ _ bang (3)
6. Iba yagi entsü akor (2)
7. Ozü apuba oset ka (4)
8. Temeyong salar asaba (3)
10. Prangshi (3)
14. Ngisa agi yangluba takatsü

(5)
15. Tenem ser metsü (5)
17. Kangasa mepilaner (6)
18. Süngjang ka (6)
21. Meshia-ao (4)
22. Teka nung mayu (3)
23. Kanga tekara shiruru ka (3)
25. Neyi dang ajaba (3)
27. Temenen tanela aiba shiruru

(2)

TIPLEN
1. Meyimla (6)
6. Tekup indok (3)
9. Tanur ka dang aliba dang

ajaba (5)
10. Temezüng agi yirutsu (5)
11. Tsükden nung anak aliba (5)
12. Yamaji asü ta asüngdangba

(2)
14. _ _ _ _ tem (4)
16. Maginüi/ mesapui (6)
19. Talangba/ tuluba küma (3)
20. Suoshi shizuka ao (5)
22. Iba tashi agitsü ta agizüka ayu

(4)
24. Magütsünui agutsuba (4)
26. Perira/ atara (5)
28. Tzü ajemdang amshir (5)
29. Tsünüsempongtsü/aonsotsü

tsünütetba tesem (4)

Guwahati,  October 27,
2026 (Agencies): Assam
state sorkar inyakba mapa
kübok agarwood chips seret
123 tashi Dubai-i yoktsü aser
iba indang jenjang ya Rs 2.58
crore shi lir.

Golaghat distr ict  nung

yangluba agarwood chips ya
state sorkari teyari agüja MJI
Group ajanga export asütsü.
Parnoki Department of
Commerce and Public
Enterpr ises den yar itepa
inyaker.

Iba ajanga international

market nung Assam
agarwood products ulushir
aser agarwood sector nung
teinyaktsü sadema aliba
ajungketer.

Agarwood chips seret 123
indang market value ya Rs 2
crore 58 lakh 30 thousand lir.

Shillong, October 27, 2026
(Agencies): Meghalaya nung
Special Intensive Revision
(SIR) agiba sülen electoral roll
nung 1,65,682 agienogo.

SIR magidang voters
23,49,645 liasü saka October
26 nü final list sayaba nung
voters 21,83,963 dang
kümogo.

"SIR indang nükjidong ya
eligible citizens ajak electoral
rolls nung züngoktsü aser

ineligible entries agientsü atema
liasü" ta Chief Electoral Officer
B.D. Tiwari-i ashi.

SIR mapang notices 6,51,736
yokba ajak angadanga
renemogo ta paisa ashi.

Forms 6 aser 6A kübok
voters tasen atema applications
21,694 arua liasü. Ano
applications 2,276 tashi address
melentsüba, applications 2,526
tenüng agientsüba aser details
metongshitsü atema

applications 12,860 arua liasü ta
Election Commission data
ajanga ashir.

Election Commission-i
voter tem dang final electoral
roll nung tenüng a ser
personal details jangjashitsü
ayongzükogo. Voter Service
Por ta l ,  ECINET  mobile
application mesüra pei pei
Booth Level Off icer s
(BLOs) ajanga  iba  mapa
inyaktsü akok.

Aizawl, October 27, 2026
(Agencies): 2027 tashi nung
Mizoram-i national gas pipeline
network den sendakteptsü ta
Food, Civil Supplies and
Consumer Affairs Minister B
Lalchhanzova-i metetdaktsü.

Tang teinyakdak pipeline
project ya March-April 2028
tashi nung Aizawl aser Sihhmui
atongtsü imlar.

Mamit district kübok 119.45-
km Panisagar-Aizawl gas pipeline
mapa inyakba reprangdangdang
Minister Lalchhanzova-i iba osang

lemsatep.
Iba mapatong ya

Indradhanush Gas Grid Ltd
(IGGL)-i Northeast Gas Grid
Project kübok inyaker.

"Iba mapatong ajanga
Mizoram-i LPG dak metalokba
ajema akümtsü aser garitem
atema compressed natural gas
(CNG) sayatsü akok" ta
Lalchhanzova-isa ashi.

Iba piped natural gas
network ajanga state nung
meinprong balala ajanga LPG
supplies timtem ajuruba

koktettsü ta paisa ashi.
Northeast Gas Grid Project

kübok gas pipelines kilometer
1,656 shi ka northeastern state
tem nung enoker aser iba asoshi
Rs 9,265 crore shi endoktsü ta
minister Lalchhanzova-isa
metetdaktsü.

Mizoram ya Tripura Natural
Gas Company Ltd (TNGCL)
ajanga sendakteper. Iba pipeline
ajanga Tripura nung yimtsüng
trok nung 15.10 km aser
Mizoram nung yimtsüng 20
nung 104.34 km ajanga süitsü.

Mizoram-i 2027 tashi nung national gas pipeline den sendakteptsü

SIR sülen Meghalaya voter list lakh 1.65 agi ajemogo

Assam nungi agarwood chips seret 123 Dubai-i yoktsü

Tenlaki ka amakba sülen Jordan-i anüng ajanga Syria amakIraq nung okadak kati France nunger

6 taküm tepeyong tepuokdaki yok
Baghdah,  Mongputeni/
October 27 (Agencies):
Islamic State nung züngoksema
aliba atema Iraq nung okadak
kati nisung trok taküm
tepeyong tepuokdaki yok aser
nisung ka küm 15 tepuokdak
ayutsü obendang agütsüogo, ta
okadak telung nungi Reuters
atema tenük kuli agütsür kati
ashi.

Item nisungtem ya taoba
küm northeast Syria nungi Iraq-
i yokba French Islamic State
suspects 47 rongnung densema
liasü.  US sepai aser Iraq
nunger ketdangsürtem tsüngda
inyakyim ka benoka aliba dak
ajemdaker item tepuokertem
ya anir oa liasü.

Obendangeri ashiba agi,
Islamic State nung adenba aser
nüburtem mulung nung tetsübu
adokdaktsüba atema Iraq
indang counterterrorism ozüng
dak ajemdaker obendang ya
agütsüogo.  Paisa , okadaki
parnok ya tasüba agi
merenshitsü melena taküm
tepeyong tepuokdaki yoktsü
telemtetba agi, kechiyong aija

alirtem ya lanurtem dang liasü.
France nungersa arishi küm

23 tain asangur ka küm 15
tepuokdak ayutsü obendang
agütsüogo, ta Reuters atema
tenük kuli agütsüsang yagi ashi.

Defendant tem indang
okatsür  Abbas al-Maliki-i
ashiba agi, parnoki Court of
Cassation nung temepishiba ka
benoktsü.

Islamic State puri 2014 küm
Iraq aser Syria nung tesem tulu
ka atsünga liasü, a jisüaka
parnok ya 2019 küm US-i aniba
telok aser local force temi
mintok. Iba sülen iba telok
nungi züngsemtem aika apu,
saka tanungba purtemi maneni
inyaksangshia arudar.

United States-i January ita
sangdong ka ajanga parnoki
Syria nung sota aliba Islamic
State züngsemtem Iraq-i yok
tenzükogo ta ashi, kechiyong
northeast Syria nung tesem kar
Kurdish-i aniba sepaitemi
atsüngba sülen tepuokdak
balala  nung security dak
sendakba nung tebilemtsü
adoka liasü.

Amman, Mongputeni/
October 27 (Agencies):
Taoba hopta telaki ka amakba
sülen Jordan-i anüng ajanga
Syria makogo aser Syria nunger
ketdangsürtemi ashiba agi tanur
asem aser tetsür ka densema
nisung tenet tepsetogo.

Hombarnü iba lendong
atalokba sülen Syria-i Jordan
den arrtsü nung lenmang
tongtibangba shibangogo.

Jordan indang Armed
Forces-i sandong ka ajanga
ashiba agi, Hokolbarnü Karak
governorate nung tenlaki ka
amakba atema telangzüba agüja
parnoki southeastern Syria nung
telungpurtem tesep makogo.
Tenlaki amakba mapang nisung
teku tepset aser nisung aika
yiruja liasü.

Jordan military-i ashiba agi,
Syria sorkar den angatetteper
parnoki Syria nung item tesem
maka liasü.

Parnokisa, anüng ajanga item
tesem amakba sülen iba
kiralongrar telok nungi züngsem
aika tepsetba den yirutsüogo
aser parnoki indang gari aika
raksatsüogo.

Ajisüaka Jordan-i parnok
den angatettepba jenjang magi
ta Syria-i shiogo.

Syria sorkari sangdong ka
ajanga ashiba agi, parnok nem
jelia osang kecha magütsüi
military operation ya benoka
inyakogo aser parnoki
bushisüngdang ka tenzükogo.

Syria indang Civil Defence

service-i ashiba agi, Hombarnü
nikongtsütsü Deraa aser
Suweyda provinces nung tesem
pezü makogo, aser parnoki
nisung tenet tasümang
ngutetogo, kong tebur asem,
tetsüra ka aser tanur asem
densema liasü.

Asürtem rongnung tebur ka,
tetsür ka aser tanur asem ya
kibong ka nungi liasü. Parnok ya
Deraa Province kübok Al-Tai
yimtsüng nung süki ka amakba
sülen asü, ta Civil Defence
service-isa metetdaktsü. Tanga
kibong ka nungi tanur ka
densema kinunger yirua liasü.

Deraa nunga Al Shayyah
tesem amakba sülen arishi küm
80 tain tebur ka tepsetogo. Ano
Deraa nung Ain al-Basal kübok
Muzayrib nung nisung aliba ki
ka amak saka nisung taküm
samaba osangbo kecha mali.

Maneni Suweyda province
kübok Shahba jila nunga nisung
aliba ki ka makogo, aser iba
mapang arishi küm 60 tain tebur
ka tepsetogo.

Item tesemtem amakba
sülen Syria indang border
authority-i Nassib crossing
shibangtsüogo aser iba ajanga
linük anaprongla nung gari
senzüsenpong mejungi
bangdaker lir. Jordan aser Syria
na tsüngda Nassib ajanga
commercial khu belener aser
passengers tem
senzüsenponger.

Syria Foreign Ministry nungi
ketdangsür kati iba ya

tashioktsüba ka ta shiogo, aser
Al Jazeera dang ashiba agi,
Syria indang sovereignty
wazüka ayutsü atema ministry-
i jenjang agitsü merangtsü.

Hombarnü Jordan security
forces-i tenlaki amak asütsü ta
temulung melemi bilema nisung
asem pua liasü. Jordan indang
security force tem den ghonda
asem shi khatepba sülen parnok
asem ya Al-Jadeeda yimtsüng
nung pua liasü.

Jordan sorkar source kati Al
Jazeera dang ashiba agi,
sepaitem den khatepba mapang
nisung asem ka kanga mejungi
yirua liasü.

Jordan chuba Abdullah II-i
iba tenlaki amakba atema
telangzüba tesashi agütsütsü ta
ashiba sülen item nisung asem
ya apu aser Syria nung tesem
balala makogo.

Jordan yimtiba Amman
nungi km 90 shi pilar Karak
yimti nung Greek Orthodox
church ka nung asüpila sentong
agia aliba mapang item nisung
asem yagi mangyimertem dak
injang khalokja liasü.

Chubai ashiba agi, iba tenlaki
amakertem nem temerenshi
tesashi agütsütsü ta ashiba den
linük security inyakyim
asadangshitsü atema tetuyuba
agüja liasü.

Karak nung ya Khrista dak
amangertem aika lir, kong
Jordan nung nütsüngyongsük
million 11.5 aliba nungi 300,000
shi lidar.

GOVERNMENT OF NAGALAND
DIRECTORATE OF HIGHER EDUCATION

NAGALAND: KOHIMA

NOTICE INVITING e-TENDER (NIeT)
    Dated Kohima the 27th October 2026

NO. EE/HED/3/IDAN-CSR/2026-27: The Executive Engineer, NPWD, Higher Education, Kohima, for and on
behalf of the Governor of Nagaland,invites online Bids on percentage basis from eligible Contractors, registered with
NPWD Class-I/CPWD/MES, for the project listed below, which is supported by REC Limited's Corporate Social
Responsibility (CSR) program.

The Bid documents may be downloaded from the Nagaland State e-Procurement Portal (https://
nagalandtenders.gov.in) with effect from 28/10/2026 at 12:00PM (Server Time). The last date and time for
submission of bids is 17/11/2026 at 4:00 PM (Server Time).

Sd/-
(CHUBALEPSHI JAMIR)
Executive Engineer, NPWD,

Higher Education,
Kohima, Nagaland.

Sanaa,  Mongputeni/
October 27 (Agencies):
Yemen nung Iran den
sendaktepa aliba Houthi teloki
Hombarnü ashiba agi, parnoki
Saudi Arabia indang East-West
crude oil pumping station tem
aser Riyadh airport makogo.

Yemen nung Saudi-i aniba
teloki ashiba agi, parnoki linük
yimtiba Sanaa nung ballistic
missile launcher  ana
raksatsüogo, kong Riyadh dak
missile khaloktsütsü atema
amshiba launcher ka densema
liasü.

Houthi teloki tesem balala
amak ta ashiba dak sendakba
nung Saudi-i kecha telangzüba
agüja mali.

Houthi telok yagi Saudi

nung airport, rongnendak aser
totzü facility tem dak ballistic
missile aser  drone tem
khalokja  arudar,  aser  iba
ajanga US den sendaktepa
aliba Saudi Arabia  kanga
nongshidar.

Houthi puri ashiba agi,
parnoki Riyadh nung King
Khalid International Airport
makogo,  koba Deobarnü
inyaksangshi tenzüka liasü.

Saudi Arabia-i September
ita kümdangshia atatsü atema
1,200-km (746-mile) East-
West pipeline ya shibanga
liasü, kechiyong iba pipe line
ya drone ka agi amak.  Strait
of Hormuz shibanger aliba
mapang Middle East  oil
exports atema iba pipeline ya
kanga tongtibang lenmang ka
kümer liasü.

Houthi telok yagisa,
parnoki Honibarnü East-West
pipeline, crude oil pumping
station tem, Yanbu nung
Aramco facility aser Rabigh
refinery makogo, ta ashi.

Kasa mapang nung Saudi-i
aniba teloki Hombarnü ashiba
agi,  parnoki Yemen nung
Houthi telok anema jenjang
agiogo. Parnoki ballistic missile
rizünga ayuba tunnel pongu,
ballistic missile launcher pezü
aser missile storage facility ka
raksatsüogo.

NAGA LINÜK KÜMZÜKTSÜ OCHI LISÜ
AKANGSHITSÜ TASHI MESHITSÜR
Tanü tensa Naga senso lirepa tsüka aliba ya Naga nunger

nüjiso atema rarar walunirtemi asangsang nung ajuruba timtim
toushi, ayatzüra, maksü, tatala mezüngmeshi tokrong tia ajak
arema inyakba yong tanü Naga senso iba jenjang tashi aruogo.
Asen Naga linük asoshi ochi nung nokdaker kibong asü Obala
Yashipokba Pongener aser kinungtsü asürMangyangchila na
jala - watsü Tiyongmenla Pongentsür asür asen lenir Wapong
Sendonglemba Longkumer, kinungtsü, lai asen Naga kin
nüchiso atema teüiba asen tsürabur temi wadang metembang
anünga yutsüba ya asenNaga nunger ajaki inyaktsü wadang
ta angateta lai kamdong nung matsüngshi temerük
mulungsentsü agi inyakba reprangteta, Naga National Council
ajanga la Naga Women Federation President asütsü yimli
agütsü nung asen Naga nunger dang pelar masü saka asen
kin ang yimli tuluba nguogo ni ta pelaba lemsateper.

Tsüngremi nü linüsüba nung Naga kin Milen Teswangba nung
wadang tasak ajak tembanga inyaktsü tasü tait tanela aser
shisatsü agüjang ta asen kin aser Illangtsür Sarasadem.

Obula Imertetba semchir, kin aser Illangtsür (Pongen kin)
Ungma.

KUKNALIM.
Sd/-

IMKONGNUNGLA
Sd/-

EKUMSANGLA

Houthi teloki Saudi oil pumping station, Riyadh airport amak

https://

"Nü mapa ajanga nü tangatetba sayuang."
B I L E M D A N G A N G

Tuensang-i Zunheboto  kokteta  Dr.T.Ao
Trophy final asayatsü maongka ngutetogo

Harry Kane nem Ballon d'Or agütsüogo

Mongpuiteni/October 27,
2026 (Agencies): Harry Kane
nem Hombarnü Ballon d'Or
agüja pa ya küm 25 sülen iba
tetushi anguba England nunger
mezüngbuba asayar kümogo.

Bayern Munich striker yagi
iba tetushi atema Lamine Yamal
aser Kylian Mbappe na ajateta
liasü.

Tetsürtem rongnungi Alexia
Putellas-i tang agi
tasembenbuba Ballon d'Or
nguogo. Lai taoba season
Barcelona puri Champions
League akokba nung teyari
agütsü aser iba sülen la London
City Lionesses nung oa aden.

Ballon d'Or agütsüba
sentong ya taküm mezüngbuba
England nung agiogo.

Michael Owen-i 2001 küm
iba tetushi agizükba sülen Kane
ya iba tetushi agizükba England
nunger asayar mezüngbuba
kümogo.

Arishi küm 33 tain asayar
yagi taoba season kanga junga
asaya-a linük aser club tenüng
nungi 65 ben asayaba mapang
goal 73 idaktsü. Pai teyari tulu
agütsüba ajanga Bayern
Munich puri domestic league
aser cup akok aser World Cup
nunga England pur tasembuba
jenjang tongteta asayaba
mapang pai goal trok idaktsü.

Pa ya England aser
Tottenham atema goal timtiba
idaktsüba asayar lir, saka pai
tongtibang asayamung ka danga
mekokteti liasü. Europe aser

international jenjang nung
tongtibang takok ka danga
monguteti asayaba sülen pai
Germany nung oa takok aika
ngutetogo.

Kasa mapang nung Alexia-i
Ballon d'Or tasembuba ngua la
indang career nung alizüng tasen
ka tongtetogo. Lai iba tetushi ya
2021 aser 2022 küm ngur liasü.

Putellas-i külem Spain tsür
Aitana Bonmati melenogo,
shibai iba tetushi ya taoba küm
asem atonga nguogo. La
tetsüng yiruba ajanga taoba
season junga masayateti liasü.

Tebur tem rongnung Lamine
Yamal-a nominate asü saka pai
Ballon d'Or bo mongutet.
Ajisüaka pa nem küm asembuba
atonga young talent of the year
award agütsüogo.

Ballon d'Or atema
tetoktepertem rongnung Kylian
Mbappe tanabuba jenjang nung
liasü. France nunger asayar ya
World Cup, Champions League
aser La Liga nung goal timtiba
idaktsüba asayar liasü, saka
France aser Real Madrid tenüng
nungi pai tongtibang takok
marnok ka danga mongutet.

Kasa mapang nung Spain
manager Luis de la Fuente nem
men's coach of the year award
aser Barcelona coach Pere
Romeu nem women's coach of
the year award agütsüogo.

Maneni Paris Saint-
Germain, nem men's club of the
year award agütsü, Unai Simon
nem best men's goalkeeper aser
Cata Coll nem best women's
goalkeeper award agütsüogo.

Mongputeni/October 27,
2026 (Agencies):
Mongolbarnü Wellington nung
India aser New Zealand na
tasembuba T20I asaya nung
Abhishek Sharma-i ball 35 nung
century ka yanglua India team-
i wicket trok agi asaya akokba
nung teyari agütsüogo. Iba
asaya akokba sülen asaya
pongu asayatsü aliba
asayamung ya India-i 3-0 agi
kokatokogo.

Left-handed opener asayar
yagi ball 38 nung run 113
yanglu. Pai six 11 aser four teku

züka liasü. New Zealand-i
target run 199 toktsüba ya India-
i ball 40 anunga lia over 13.2
nung dang kokatok.

Sharma nem arishi küm 15
tain Vaibhav Sooryavanshi-i
teyari tulu agütsüogo. Tenati
Powerplay nung run 118 yaglua
India asoshi asaya kanga junga
tenzüktsü.

Ajisüaka over tibuba nung
Matthew Fisher-i Sooryavanshi
out sütsü, shibai ball 19 nung run
45 yanglua liasü. Ajisüaka
Sharma-i maneni Sanju Samson
den kanga junga asaya aser

over tibuba tashi nung asayar
ka out ser India-i run 156
yanglur liasü. Over tekububa
tera süngjema süiba sülen
Sharma-i over 10buba nung
century yanglu. Ajisüaka pa
Jamieson-i run 113buba nung
out sütsü.

Asaya tatemtsü lia Shreyas
Iyer aser Samson na out süatok,
ajisüaka India-i over 13.2buba
nung iba asaya ayong ayonga
kokatok.

Jamieson-i wicket ana agi
aser Fisher o Mitchell Santner
natia wicket kaka agia liasü.

New Zealand pur batting
amenba mapang Daryl Mitchell-
i ball 52 nung run 89 yanglu aser
Bevon Jacobs-ia ball 23 nung
run 39 yanglua liasü.

Tim Seifert-i run ana dang
yanglur pa Arshdeep Singh-i out
sütsü aser iba sülen Nitish
Kumar Reddy-i Allen out süja
liasü.

Glenn Phillips shiba T20I
100buba asaya liasü pai run 17
dang yanglutet aser pa over
12buba nung Axar Patel-i out
sütsü. Iba sülen Mitchell aser
Jacobs nati tatem tashi asaya
liasü.

IND vs NZ: India-i tasembuba T20 koka asayamung kokogo

Mongputeni/October 27,
2026 (Agencies): Küm 13 nü
Albie Morkel assistant coach
ama Chennai Super  Kings
(CSK)-i meyipa aruogo, aser
pa head coach tasenba Zaheer
Khan kübok inyaktsü.

Morkel IPL nung CSK nungi
2008 nungi 2013 tashi asaya
aser iba sülen Royal Challengers
Bengaluru-i oa liasü. Pa IPL
2015 nung Delhi Capitals nungi
asaya aser Rising Pune
Supergiant-i ao kong pa MS
Dhoni lenisüba nung asaya
liasü.

Morkel ya CSK indang sister
franchise, Johannesburg Super
Kings indang head coach liasü.
Pa tang mezüngbuba IPL nung
coach ama shilem agitsü.

CSK-isa, Gareth Batty aser
Mohit Sharma na assistant aser
bowling coach ama shimba
sangdongogo. Batty IPL nung
khen danga masaya saka Mohit

bo IPL nung mezüngbuba CSK
nungi asaya aser 2013 küm
mezüngbuba season kanga
junga asayaba sülen pa India
ODI team atema shima liasü.

Maneni CSK-i, James Foster
aser Sridharsan Sriram na
fielding coach aser assistant
coach ama inyaktsü ta shiogo.
CSK-i tanga coaching staff tem
mapa nungi anentsüogo.

2023 küm IPL akokba sülen
CSK pur season ishika junga
masayateti arudar. Parnok IPL
2024 league stage nung
tatembanbuba asaya nung Royal
Challengers Bengaluru makokba
sülen tanabuba round metongtet.

IPL ponguben koker aliba
team ya IPL 2025 nung asaya
pezü dang akokba sülen table
bongla nung tembang. 2026
küma CSK pur tibuba nungang
tembanga liasü. Mini-auction
magi tsüngda CSK puri asayar
kabo alizüktsü imlar.

Küm 13 sülen Albie Morkel CSK-i meyipa aruogo

Mokokchung,Mongputeni/
October 27(TYO):Renpu Lu
Sports Complex Ungma
Mokokchung nung Dr.T.Ao
Trophytanü nikongdang  5:00
ako nungi tenzüka Zunheboto
aser Tuensang  tanabuba semi
final asayaogo aser iba asaya
nung asaya tenzüker minute 8
buba nung Tuensang pur
Sentisang-i goal ka yok aser par
telok takoklen s r anisüngzükba
mapang agi.

Telok ana tanaben ground-i
aita asayadang minute 57 buba
nung Zunheboto pur Ngukape-i
goal ka yoktet nung telok ana
kasasa akum aser telok ana
kanga dang takok ayima asayaka
telok kati goal meyoktet nung
mapang talila atakzüktsür
asayadaktsü saka telok anaprong
iba nungjia goal magütsütet nung
penalty metsütep aser iba nung
Tuensang-i goal 4-3 agi
Zunheboto kokteta Dr.T.Ao
Trophy Final Mon den October
29 nü asayatsü jenjang
alangzüktetogo.

Asaya metenzükdang sentong
tatsüka agiba nung tetushi
tejaoker Hon'ble Advisor, for
Information & Public Relations
and Soil & Water Conservation
W b . D a o c h i e r I . I mc h e n - i
jembidang Naga lima nung

Dr.T.Ao Trophy asayaba ya asen
neburtemi football asaya
reprangbaji dang masü saka iba
ya ajanga Naga nunger lanurtem
shisatsü aser tashi toktoktepba
den Naga nunger telongjem aliba
shisanger aser iba dakji alaka
Naga nunger sojasor
Dr.Talimeren  benjungmong
amonger ta ashi.

Advisor Daochier-isa asaya
ajanga kija taküm nung dang
masü saka lokti nunga temelenshi
tulu bener arutsür,aji asünung
Naga lima nung iba Dr.T.Ao
Trophy akaba ajanga Naga
nunger tarutsü jenjang
yanglutettsü teimala
angur,anungji Naga lima
ajungkettsü asoshi Naga nunger
ajak mapatong  ajak nung külemi
teka amteper inyakdi ta adenshia
alirtem ayongzüka jembi.

Sentong nungsa Organising
Committee Co-convenor
Wb.N.Bendang Jamir-I tarur
pela agizüka jembi iba den
Temsüwapang,Tajungmenla
aser Susan parnoki ken tajung
ka adenba den Kr.Nichet Jamir
achaayang nung sentong agia
liasü.

Dr.T.Ao Trophy  Final Mon
aser Tuensang tsüngda  October
29 anogo nikongdang  4:00 ako
nungi tenzüka asayatsü.

